
Efni: Umsögn Siðmenntar um tillögu til þingsályktunar um dánaraðstoð, 149. 
löggjafarþing 2018 - 2019. Þingskjal nr. 138. - 138. mál.

Á lit Siðmenntar:
Siðmennt, félag siðrænna húmanista á Íslandi, hvetur Alþingi til þess að samþykkja 
þingsályktunina.

RÖKSTUÐNINGUR:
Umræða um dánaraðstoð er skammt á veg komin á Íslandi. Öldrunarráð Íslands, Læknafélag 
Íslands og Siðmennt hafa fjallað um dánaraðstoð, haldið fundi og málþing. Félagið 
Lífsvirðing, félag um dánaraðstoð, var stofnað í janúar 2017. Markmið félagsins er m.a. að 
standa að uppbyggilegri umræðu, að undirbúa löggjöf um dánaraðstoð og hvetja til fræðslu 
um málefnið. Félagið hefur staðið fyrir ráðstefnum um málefnið með m.a. erlendum 
fyrirlesurum.

Siðmennt tekur undir með flutningsmönnum þingsályktunartillögunnar er þeir segja:

Flutningsmenn þessarar tillögu telja að forsenda þess að umræðan geti þroskast og verið 
málefnaleg sé að fyrir liggi upplýsingar um stöðu þessara mála í öðrum 
löndum, svo og um afstöðu heilbrigðisstarfsfólks. Mikilvægt er að stjórnvöld safni þeim 
upplýsingum saman og setji fram á skýran og hlutlausan hátt.

Fulltrúi Siðmenntar er ávallt reiðubúinn að ræða innihald umsagnarinnar ef eftir því er óskað. 

